
城〈元一統志汾州故縣城在丹州東北七十里二鄉職方考云本漢上郡地魏大和八年置安平縣。在薛河川屬北汾州。其州在河西三堡〉

〈鎮東。更有南汾州。魏大統十八年省北汾州乃取丹陽川號立汾川縣初理髙樹山南善多村周保定三年移就庫利川北甚寒原隨大業十年蕃〉

〈賊郝仁朗攻䧟又移於土壁堡唐開元二十二年移於甘泉坊。圖經云。縣西有殺狗嶺而黄河在縣東北四十五里。從北延州門山廢縣来經縣界〉

〈七十里南流入鄜州鄜城縣河岸頰狹。狀肖槽形。郷人呼爲石槽盖禹理水鑿石導流之處。宋熈寧三年省汾川縣爲鎮入宜川屬丹州。金因之。本〉

〈朝至元六年。同冝川屬延安路〉北連州城〈元一統志北連州城唐地理志云武德二年於延長縣分置此州并置義〉

〈郷齊明二縣以隷之貞觀三年州廢省二縣入延長。〉延昌故城〈元一統志延昌故城唐地理志云。武德二年。置北仁〉

〈州。貞觀三年州廢十年以其地置洛交縣。天寳元年更今名其北蘆子關。唐莊宗避諱。省入延長。〉髙奴城〈陝西志髙奴城〉

〈在鄜州東五里。項羽封董翳爲白翟王於此。〉翟道故城〈太平寰宇記翟道故城在中部㗸西北四十里故城是也。〉

〈周三里。畧有餘址。後漢省。宇文周曾於此城置利人縣尋廢〉僞夏太后城〈太平寰宇記僞夏太后城在洛〉

〈交縣南三十六里。赫連勃勃間劉裕滅姚泓令其子義吳等守。自將兵入長安留太后於此築城以居之。〉故坊州城

〈元一統志故坊州城。禹貢雍州之域。古白翟國秦屬内史漢書云朔方爲西部都尉。休屠爲北部都尉。渠搜爲中部都尉故此爲中部郡馬又郡國〉

〈志云。鄜城。本秦髙奴縣地翟道故城是也俗稱髙樓城。即春秋白翟所居魏晉䧟于戎羯。劉石符姚時。於州西七里置杏城鎮。恒以重兵守之後魏〉

〈文帝改鎮爲東秦州。孝明改爲北華州廢帝改爲鄜州。後周天和七年。世祖元皇帝作牧鄜州於州界置馬坊。結構之處尚存。唐武德二年。髙祖駕〉

〈幸於此。聖情永感。因置坊州。取馬坊爲名。天寳元年。分爲中部郡。乾元元年。復爲坊州。元領中部。宜君。昇平鄜城。四縣。割鄜城入鄜州宋熈寧元年〉

〈又廢昇平爲鎮中部宜君雷有藥材。魏泰東軒筆録云。古詞。芳洲漸生杜若。謂芳香之洲渚生此香草。宋天聖間。朝㫖下坊州取杜若雖一時文移〉


〈之誤亦宰相不學故也。冝君有礬場。此州地産龍鬚席弓弦麻。非他郡所及。金因之。國朝至元六年併州入中部縣。屬鄜州〉赤沙

